
                                     Bilera-akta

Herriko ikastetxeetako zuzendarien eta Udaleko ordezkarien artekoa
BILERAREN XEHETASUNAK

	Bilera zenbakia
	2/ 2015-2016
	Lekua 
	Udaletxeko 4. solairua

	Bilera mota
	Ohikoa
	Hasiera ordua
	15:00

	Data 
	2015-10-26
	Amaiera ordua
	16:10


Bertaratutakoak
	Jasone Arriet,  Elizatxo ikastolako zuzendaria

Ixabel Arin, Langile ikastolako zuzendaria
Arantxa Urtasun, HLPPko zuzendaria

Arantxa Rekondo, Txirrita eskolako zuzendaria
Malen Ibarrola, Urumea ikastolako zuzendaria

Begoña Aramendi, Inmakulaka ikastetxeko zuzendaria

Unai Azkue, Hernani Lanbide Heziketako ordezkaria
Aitziber Aizpurua, Udal  Kultura teknikaria
Beatriz Mena, Udal Haur eta Gazteria teknikaria
Malores Etxeberria, Euskara teknikaria
Esti Aldeiturriaga, Hezkuntza zinegotzia
Xabier Lertxundi, Ongitzako zinegotzia

Mª Carmen Olasagarre, Hezkuntza administraria



Bertaratu gabeak
	Iñaki Irisarri, HIIko zuzendaria

Edurne Agirregomezkorta, Haur eskolako zuzendaria

Amaia Urzelai, Hernani BHIko zuzendaria




AZTERGAIAK:
1.- Azken aktaren onarpena: 2015-09-28
2.- Kultura eta Haur eta Gazteria udal sailetako teknikarien aurkezpena
3.- Udalekuen inguruko informazioa

4.- LOMCE
5.- Eskola jarduera diru-laguntzaren informazioa

6.- Eskariak eta galderak

AZTERGAIAK eta ESAN-EGINAK
1.- Azken aktaren onarpena: 2015-09-28 
Aldaketa bat egin zaio 5. puntuari: LOMCE. Hezkuntza Plataformaren proposamenak. Langile ikastolako zuzendariak esandakoari aldaketa bat egin diogu: “eskolako OOGan jasotako oniritziarekin ez dituzte azterketak egingo” esaldia kendu egin behar da. Ikastolan, oraindik, erabaki hori hartzeko dagoelako.
2.- Kultura eta Haur eta Gazteria udal sailetako teknikarien aurkezpena 
Agurtzane Aizpurua kultura teknikaria eta Beatriz Mena Haur eta gazteria teknikaria etorri dira aurkezpena egitera.

Agurtzanek udazkenerako prestatuta duten programa banatu ditu eta Beatrizek berriz, bere sailaren funtzio nagusiak, abian dauden zerbitzu eta aurreikusitako ekimenak jasotzen zituen txosten bat banatu du. 

Biak prestutasuna agertu dute ikastetxeen eta kudeatzen duten sailen  arteko harremanak mantentzeko.

3 .- Udalekuen inguruko informazioa







Malores Etxeberriak udalekuen inguruko informazioa eman du:

2015eko udalekuak
Udaleku irekiak:

Datak: uztailaren 1etik 24ra (biak barne)

Parte-hartzaile kopurua:   414 

Begirale kopurua:  64 

Koordinatzaileak: 3 

Helburuak:

Euskararen aldetik: Udan, euskara erabiltzeko gunea eskaintzea haur eta gaztetxoei: gutxiago dakitenentzako errefortzu gisa; ondo dakitenentzako erabilpen espazio gisa eta gutxiago dakitenei erakusteak duen garrantziaz jabetzeko.

Haurren artean egiten diren harreman berriak euskaraz abiatzea hasieratik.

Euskaraz egitearen aldeko jarrera positiboa bultzatzea...

Heziketa aldetik: Kalitatezko aisialdi eskaintzaren bidez haur eta gaztetxoek ondo pasatzea, gozatzea. Oso kontuan hartuz honako balore hauek, besteak beste: genero berdintasuna, elkarrekiko errespetua, ingurumenaren ezagutza eta zaintza, herriaren ezagutza,...

Taldeak osatzeko kontuan hartzen diren irizpideak:

( Generoa: neska/mutil kopuru orekatuak taldeetan

( Hizkuntza joera: gaztelaniarako joera dutenak herena baino gehiago ez izatea taldean. Datu hau taldekatzeko oso esanguratsua da eta horretarako taulan informazioa osatzea eskatzen da. 

(ikastetxe desberdinetako haurrak nahastea, ahal den neurrian.

Udalekuetako koordinatzaileek harremanak izan dituzte ikastetxeetako ordezkariekin bi gai nagusiren inguruan; behar zehatzak dituzten haurren inguruan hitz egiteko eta instalazioen inguruan mintzatzeko.

Bestalde, haur batzuen jarrerarekin kezka azaldu dute eta  ikastetxeetatik inolako informaziorik pasatzen ez den arren taldearen erritmoa nabarmenki oztopatzen dutela diote.

4. mailakoentzako programazio berezia egin zuten eta gaztetxoek oso gustura ibili dira.

Kirol udalekuak:

Datak: uztailaren 6tik 24ra

Parte-hartzaile kopurua:  107 lagun – 5 talde 

Begirale kopurua: 11  

Koordinatzailea: 1

Helburuak:

Euskararen aldetik: Udan, euskara erabiltzeko gunea eskaintzea gaztetxoei: gutxiago dakitenentzako errefortzu gisa; ondo dakitenentzako erabilpen espazio gisa eta gutxiago dakitenei erakusteak duen garrantziaz jabetzeko.

Haurren artean egiten diren harreman berriak euskaraz abiatzea hasieratik.

Euskaraz egitearen aldeko jarrera positiboa bultzatzea...

Heziketa aldetik: Kirolean oinarritutako aisialdi eskaintzaren bidez gaztetxoek ondo pasatzea, gozatzea. Kirol berriak ezagutaraztea, herriko eta inguruko parajeak ezagutuz. 

Oso kontuan hartzen dugu udaleku hauetan genero berdintasunaren gaia, eta sustatu egiten dugu neskak apuntatu daitezen, kirol udalekuetarako joera handiagoa baitute mutilek. Zentzu horretan, balorazio ona egiten da aurten ere. 

Elkarrekiko errespetua, talde-lana, ingurumenarekiko ardura eta zaintza,... horiek dira langai diren beste balore batzuk.

Taldeak osatzeko kontuan hartzen diren irizpideak:

(Generoa: neska/mutil kopuru orekatuak taldeetan, ahal den neurrian. Aurten, %60 mutilak eta %40 neskak izan dira.

(5. eta 6. mailetako gaztetxoak nahastea.

(Hizkuntza joera: gaztelaniarako joera dutenak herena baino gehiago ez izatea taldean.

(Ikastetxe desberdinetako haurrak nahastea, ahal den neurrian.

Aurtengo jarduerak: Arrauna, orientazioa, BTT, Kirol anitzak hondartzan, ezinduen eguna….

Zenbait jardueretarako espezialistak izaten dituzte, eta aurten aurreko esperientzian oinarrituta espezialista gehiago kontratatu dituzte. Adibidez, eskaladan bakarra izaten zuten eta aurten bi kontratatu dituzte. BTT ekintzarako bi espezialista izan dituzte ere. 

Balorazioa: oro har oso ONA da, bai begirale eta bai gaztetxoen aldetik.

4.- LOMCE




Elizatxo ikastolako zuzendariak azaldu ditu Hernaniko Hezkuntza Plataformarekin izandako bileran proposatutako ekintzak eta ekitaldiak: 
1.- Azaroaren 2an,  ikastetxeetako erakusketa ibiltaria martxan jartzea, bertan proposatu zen zuzendarien bileran erabakitzeko nortzuk eta nondik nora egingo duen ibilbidea erakusketak. Bertan erabaki da,  Langile ikastolatik hastea, Urumea ikastola, Elizatxo ikastola, Txirrita, Institutua eta Haur Eskolan bukatzea eta udal zerbitzuko langileek egitea erakusketaren trasladoa ikastetxe batetik bestera. 
2.- LOMCE legearen aurrean ikastetxe bakoitzak  diagnostiko antzeko bat egina izatea urtarrila alderako. Horretarako baliagarriak izan daitezke Hezkuntza Plataformak bidalitako bi txosten: “neurri zehatzak” eta “zaparrada” izenekoak. 
Honekin lotuta, herri mailan erantzun bateratu bat egitea litzatekeela egokiena adierazi da. 

3.- Azaroaren 28an, deialdi orokor bat antolatuta dago, Lurralde osorako, Nafarroa barne, hiriburuetan lelo berdina jarraituz kontzentrazioak egitea, hain zuzen.  Data gerturatzen den neurrian, informazio pasako dutela uste da.
Hernani Hezkuntza  Plataformak antolatutako ekintzetara (Gudari plazako kontzentrazioa eta Traspacarreko Oinarrizko Lanbide Heziketaren inguruko   hitzaldia) oso jende gutxi azaldu dela aipatu da. 
5.- Eskola jarduera diru-laguntzaren informazioa





Udaleko hezkuntza sailak  eskola jarduera izeneko diru-laguntza tramitatzen hasiko da eta eskatu zaie ikastetxeei diru sarrera zer kontuetara bideratu behar den jakiteko, korreo elektronikoaren bidez hezkuntzara bidaltzeko.
6.- Eskariak eta galderak


Xabier Lertxundik azaldu du errefuxiatuen gaiari dagokionez, jaso duten informazioaren arabera emango den laguntza elkartearen bidez bideratuko dela, beraz, baztertu nahi da  laguntza partikularra, laguntza eman nahi duen herritarrak elkarteetara jo beharko du.

Udal mailan ere osatuta dago elkarte desberdinen artean errefuxiatuen aldeko mahaia.  
Txirrita eskolako zuzendariak aipatu du belaunaldi desberdinak elkartzeko ekimena gustura hartu dutela eskolan. Proposatu dute, auzoko adineko jendearekin elkartzea, Hernanira etortzen ibili gabe.
Era berean, Txirrita eskolako zuzendariak eskerrak eman dizkie udal  gobernu berriko zinegotziei,  Hernaniko Udala  eta Auzo Udalaren arteko harremanak  lantzeko sintonia onean ikusten dituelako, eta aipatu du, bereziki,  aurreko legealdian hezkuntza zinegotzia izan zen  Kistiñe Lujanbiok hau guztia lortzeko,  egin zituen ahaleginak.
Langileko zuzendariak dio Ongintzak antolatutako belaunaldi arteko bisitak direla eta hainbat zalantza dituztela, haur kopuru handiak dituztenez,  nola, non eta noiz izango ote diren elkarguneak jakin nahiko luke. Egokiena, zuzenean Ongintzako  Beatriz dinamizatzailearekin harremanetan jartzea izango dela aipatu dio Xabier Lertxundik.
Bestalde, Langile ikastolako zuzendariak aipatu du feria egiten den kalean, Juan de Urbietan, oinezkoentzako den zati gorriak, zalantzak sortzen ditu, zebra bidea osatu behar da eta ondo seinalatu beharra dago, ikastolako haur asko bertatik pasatzen baitira. Udal  zerbitzutik bideratuko da gaia.
Hernani Lanbide Heziketako ordezkariak aipamen berezi bat egin nahi izan du zentro  berriak, Hernani BHItik separatu dira,  Hernaniko Lanbide Heziketa dela eta ez EPOa, oraindik, denen hitzetan dagoen bezala. 
Ikasleak motibatzeko herriko hainbat elkarteekin harremanetan jarri nahi dira  elkarlanean aritzeko, adibidez, errubi elkarteko markadoreak eskolak berritzen ari ditu. 

Besterik gabe, 16:10ean  amaitu da bilera. 

